
 : 16 (Pind. 1997) 

 
υ 

 
J _________ 
 
  ________ 
 

S

 
m
U
 
1
2

3

4
 
 
 

 
 

 
 
 
 
 
 
_
  
 
A
N
4
S
 
T
 

 
C
 

 

                  PSZ 19
 

UNIVERSITI TEKNOLOGI MALAYSIA

BORANG PENGESAHAN STATUS TESIS

UDUL :_________________________________________________________
 

             __________________________________________________________

KEROSAKAN DAN KEMEROSOTAN STRUKTUR 

KONKRIT DI MALAYSIA 
SESI PENGAJIAN : 2005/2006 
 

aya _________  __                 MOHD ZAKI BIN MOKHTAR                           __ 
    (HURUF BESAR) 

engaku membenarkan tesis (PSM/Sarjana/Doktor Falsafah)* ini disimpan di perpustakaan 
niversiti Teknologi Malaysia dengan syarat-syarat kegunaan seperti berikut :  

. Tesis adalah hakmilik Universiti Teknologi Malaysia. 

. Perpustakaan Universiti Teknologi Malaysia dibenarkan membuat salinan untuk tujuan 
pengajian sahaja. 

. Perpustakaan dibenarkan membuat salinan tesis ini sebagai bahan pertukaran antara institusi 
pengajian tinggi.  

.  ** Sila tandakan (√). 

 SULIT (Mengandungi maklumat yang berdarjah keselamatan 
atau kepentingan Malaysia seperti yang termaktub di 
dalam AKTA RAHSIA RASMI 1972) 

 
 TERHAD (Mengandungi maklumat yang berdarjah keselamatan 

atau kepentingan Malaysia seperti yang termaktub di 
dalam AKTA RAHSIA RASMI 1972) 

 
 TIDAK TERHAD √ 

                            Disahkan oleh 

     
___________________________________            _______________________________________ 
        (TANDATANGAN PENULIS)                     (TANDATANGAN PENYELIA) 

lamat Tetap : 
O 10A, KAMPUNG SERI INDAH            
7000, SUNGAI BULOH             P.M DR. MOHAMMAD ISMAIL  
ELANGOR DARUL EHSAN                   Nama Penyelia 

arikh : _ _____________ Tarikh : __ ______________   

ATATA
_______________07 JULAI 2006
N : * Potong yang berkenaan  
** Jika tesis ini SULIT atatu TERHAD, 

berkuasa/organisasi berkenaan dengan
tempoh tesis ini perlu dikelaskan seba

υ Tesis dimaksudkan sebagai tesis bagi 
secara penyelidikan, atau disertasi bag
penyelidikan, atau Laporan Projek Sa

 

_______________07 JULAI 2006
sila lampirkan surat daripada pihak 
 menyatakan sekali sebab dan 
gai SULIT atau TERHAD 
Ijazah Doktor Falsafah dan Sarjana 
i pengajian secara kerja kursus dan 

rjana Muda (PSM)   



 

 

 

 

 

 

 

 

 

 

 

 

“ Saya akui bahawa saya telah membaca karya ini dan pada pandangan saya, karya 

ini adalah memadai dari segi skop dan kualiti untuk tujuan penganugerahan ijazah 

Sarjana Kejuruteraan (Awam-Struktur).” 

 

 

 

 

Tandatangan : …………………………………… 

Nama  : …   

Tarikh  : …

 

…………………………………PM DR MOHAMMAD ISMAIL
…………………… 
……………15 JUN 2006



 ii

  

 

 

 

KEROSAKAN DAN KEMEROSOTAN STRUKTUR KONKRIT DI 

MALAYSIA 

 

 

 

 

 

MOHD ZAKI BIN MOKHTAR 

 

 

 

 

 

Laporan projek ini dikemukakan sebagai memenuhi  
sebahagian daripada syarat penganugerahan  
Ijazah Sarjana Kejuruteraan (Awam-Struktur) 

 

 

 

 

Fakulti Kejuruteraan Awam 
Universiti Teknologi Malaysia 

 

 

 

 

JULAI, 2006 

 

 

 



 iii

 

 

 

 

 

 

 

 

 

 

 

 

Saya akui bahawa laporan projek yang bertajuk “Kerosakan dan Kemerosotan 

Struktur Konkrit di Malaysia” ini adalah hasil daripada kajian saya sendiri kecuali 

yang telah dipaparkan pada rujukan.  

 

 

 

 

Tandatangan  :   ........................................................ 

Nama   :   MOHD ZAKI BIN MOKHTAR  

Tarikh    :   15 JUN 2006    

 

 

 

 

 

 

 

 

 

 

 



 iv

 

 

 

 

 

 

 

 

 

 

 

 

 

 

 

 

Kepada Allah S.W.T, Pencipta Sekalian Alam 

 

 

 

 

 

 

 

 

 

 

 

 

 

 

 

 



 v

 

 

 

 

ABSTRAK 

 

 

 

Konkrit merupakan di antara bahan bina yang sering digunakan di dalam projek 

kejuruteraan awam di Malaysia. Di antara alasan penggunaanya adalah faktor 

ekonomi dan keperluan pembaik pulihan yang rendah sepanjang tempoh keboleh 

khidmatannya. Walau bagaimanapun, konkrit mengalami beberapa kerosakan dan 

kemerosotan sepanjang hayatnya kerana kekurangan pengetahuan pada sifat dan 

kelakuannya. Projek ini dikendalikan bagi mengkaji jenis kerosakan struktur konkrit 

khusus di Malaysia. Data-data utama diperolehi daripada Jabatan Kerja Raya 

Malaysia dan sebahagiannya dari Pusat Penyelidikan IKRAM, Pihak Berkuasa 

Tempatan dan selebihnya diperolehi daripada beberapa agensi lain. Daripada kajian 

ini, punca utama kepada kerosakan konkrit adalah masalah bahan yang telah 

merekodkan bilangan kes kerosakan tertinggi (39%) dan diikuti oleh masalah 

geoteknik (19%), kesilapan semasa pembinaan (17%), masalah yang tidak dapat 

diramalkan (13%) dan kesilapan reka bentuk (12%). Manakala faktor utama 

kemerosotan konkrit pula adalah pengkarbonatan (85%), serangan ion klorida (9%), 

serangan sulfat (3%) dan serangan alkali (3%). 

ABSTRACT 

 

 

 

Concrete is foremost among the construction material used in civil engineering 

practice in Malaysia. The reasons of its applicable usage are the economic and the 

minimal maintenance requirement during service. However concrete has been 

facing several damage and deterioration during its life time due to lack of 

knowledge in concrete behaviour. This project was conducted to study the types of 

concrete structure problems specifically in Malaysia. The main data was gathered 

from Public Work Department of Malaysia and some other data were from IKRAM 

Research Center, Local Authority, and some other more were through other 

agencies. From this survey, the major cause of the concrete damage was 

deterioration of concrete (39%) which contributed the highest numbers of defective 

concrete case, followed by geotechnical error (19%), construction error (17%), 

unpredictable factors (13%) and design deficiency (12%) respectively. The major 

factor for concrete deterioration is carbonation (85%), chloride attack (9%), 

sulphate attack (3%) and alkali attack (3%) respectively. 

BAB I 

 

 

 

 

PENDAHULUAN 

 

 

 

 

1.1 Pengenalan  

 

 

Industri pembinaan dan infrastruktur di Malaysia telah berkembang pesat 

dari tahun ke tahun di dalam menuju ke arah wawasan negara.  Pelbagai jenis 

pembinaan telah dijalankan dengan berbagai jenis dan rupa di setiap pelosok negara.  

Bagi sesuatu projek struktur yang telah direka bentuk dan dibina hendaklah berada 

dalam keadaan yang baik dan selamat dan dapat berfungsi untuk suatu jangka masa 

kebolehkhidmatannya.  

 

 

 Namun bergitu, terdapat beberapa masalah yang timbul pada sesuatu 

struktur ketika dalam proses pembinaan mahupun pada struktur yang telah siap 

dibina.  Di antara masalah tersebut adalah kegagalan struktur di dalam mencapai 

fungsinya dan masalah kemerosotan kekuatan bahan.  Masalah ini boleh dilihat 

berlaku pada pelbagai jenis struktur bukan sahaja di Malaysia malahan di seluruh 

dunia.  

 Kegagalan boleh berlaku pada pelbagai jenis struktur samada bangunan 

pencakar langit, jambatan rumah kediaman atau empangan. Kebanyakan daripada 

runtuhan struktur berlaku semasa proses pembinaan dijalankan yang 

berkemungkinan berpunca daripada bahan-bahan binaan yang kurang berkualiti atau 

pekerja-pekerja yang kurang terlatih. Tempoh kritikal bagi sesebuah struktur adalah 

semasa tempoh pembinaan sedang dijalankan. Boleh dikatakan bahawa sempadan 

bagi kestabilan dan ketakstabilan struktur semasa proses pembinaan boleh berlaku 

disebabkan hanya satu perkara kecil sahaja. Jadi perhatian yang lebih harus 

diberikan semasa kerja pembinaan sedang dijalankan.  

 

 

 Walau bagaimanapun, tidak kurang juga bangunan yang mengalami 

runtuhan semasa tempoh perkhidmatannya kerana beberapa faktor seperti kesilapan 

semasa rekabentuk, lebihan beban dan sebagainya. Di antara contoh bangunan yang 

mengalami kegagalan semasa hayatnya ialah seperti bangunan Hotel New World di 

Singapura dan juga Highland Towers di Malaysia. 

 

 

Sejak dulu lagi kod-kod peraturan telah ditulis oleh Hammurabi (Raja 

Babylon) bagi mengenakan hukum ke atas orang yang terlibat dalam pembinaan 

struktur yang mengalami kegagalan. Prinsip-prinsip beliau yang terkenal adalah 

‘Make a mistake, Pay for it’ dan ‘Do a wrong thing, Suffer for it’. Kod-kod tersebut 

telah diguna pakai semula dan diterbitkan dalam bentuk buku sebagai panduan dan 

peraturan pada masa kini. Dari contoh ini kita dapat melihat bahawa kesedaran 

tentang runtuhan bangunan telah lama wujud dan sejak itu peraturan mula dicipta.  

 

 

 Jika dilihat, kes yang dilaporkan meningkat dari tahun ke tahun.  Dan yang 

menjadi persoalannya mengapa bilangan ini terus meningkat.  Bangunan-bangunan 

yang telah dibina berkurun lamanya seperti Taj Mahal di India dan piramid di 

Mesir, ia masih lagi mampu berdiri teguh walaupun jika dibandingkan dengan 

bilangan kepakaran yang dimiliki oleh kita sekarang adalah jauh melebihi bilangan 

kepakaran yang dimiliki oleh mereka. Oleh yang demikian, perkara ini didapati 

menarik untuk diuraikan dengan harapan agar masalah yang berlaku dapat 

diselesaikan. 

 

 

 

 

1.2  Kenyataan Masalah. 

 

 

Kes-kes kerosakan struktur banyak dilaporkan dari masa ke semasa. 

Kadang-kala, masalah ini terus berulang walaupun kerja pembaikpulihan telah 

dilakukan. Masalah yang dikaji oleh penulis adalah masalah kerosakan dan 

kemerosotan struktur konkrit yang masih banyak berlaku sehingga ke hari ini.  

Masalah ini bukan sahaja memberikan kesan negatif pada pemilik dan pengguna 

malah turut manjejaskan imej negara. Oleh kerana ia merupakan satu masalah yang 

amat serius, kajian haruslah dilakukan dengan harapan dapat membantu 

menyelesaikan masalah ini kelak. 

 

 

 

 

1.3 Matlamat Dan Objektif Kajian 

 

 

Kajian projek sarjana ini dijalankan adalah bagi mengenal pasti dan 

memahami dengan lebih jelas tentang faktor-faktor yang membawa kepada 

kerosakan struktur di Malaysia. 

 

Di antara objektif kajian ini ialah: 

 

1. Mengenal pasti punca-punca kerosakan dan kemerosotan struktur konkrit 

yang berlaku di Malaysia. 

2. Mengkategori kes kerosakan struktur yang berlaku di Malaysia. 

1.4 Skop Penyelidikan 

 

 

Kajian ini hanya tertumpu kepada struktur konkrit yang telah siap dibina di 

Malaysia. Rekod-rekod kerosakan dan kemerosotan sruktur konkrit ini hanya 

diperolehi daripada agensi-agensi dan pihak yang berkaitan dengan industri 

pembinaan seperti Jabatan Kerja Raya Malaysia, pihak berkuasa tempatan dan 

Dewan Bandaraya Kuala Lumpur. Berdasarkan data yang diperolehi, analisis dan 

semakan dilakukan oleh penulis sebelum beberapa kesimpulan dapat diambil. 

 

 

 

 

1.5 Kepentingan Kajian 

 

 

Masalah kerosakan struktur sering kali berlaku di Malaysia tidak kira sama 

ada ia melibatkan projek yang kecil ataupun yang besar. Masalah ini secara 

berterusan membelenggu industri pembinaan. Persoalan demi persoalan terus 

diajukan mengenai mutu hasil kerja yang kurang memuaskan walaupun sesuatu 

projek tersebut baru sahaja siap dibina.  

 

 

Menyedari kepentingan untuk menyelesaikan masalah ini, penulis berhasrat 

untuk membantu di dalam menyelesaikan masalah ini. Kajian terhadap kerosakan 

dan kemerosotan struktur konkrit ini dilakukan bagi mengenalpasti masalah utama 

yang sering berlaku di Malaysia.  Masalah ini akan dikaji secara keseluruhan bagi 

projek-projek yang telah siap dibina di seluruh Malaysia. Penulis berharap agar 

dapat mengenalpasti punca utama berlakunya kerosakan struktur dan mencadangkan 

langkah-langkah pencegahan dengan harapan dapat mengurangkan dan sekaligus 

meyelesaikan masalah ini.  

